
Na osnovu člana 15. Stav (1) tačka 2. Zakona o principima lokalne samouprave u Federaciji  Bosne i 

Hercegovine (“Službene novine Federacije BIH“ broj: 49/06, 51/09) i člana 50. Stav (1) tačka 5. Statuta 

Općine Novo Sarajevo - prečišćeni tekst (“Službene novine Kantona Sarajevo" broj: 5/20) i člana 7. 

Pravilnika o korisnicima, kriterijima i načinu realizacije podsticaja zapošljavanju na teritoriji općine 

Novo Sarajevo u cilju ublažavanja ekonomskih posljedica proglašenog stanja prirodne nesreće broj: 06-

11-3710/20 od 09.06.2020. godine, Općinski načelnik, o b j a v l j u j e:  

 

 

JAVNI POZIV  

nezaposlenim osobama sa područja općine Novo Sarajevo 

da se prijave za učešće u programu sufinansiranja samozapošljavanja sa ciljem ublažavanja 

ekonomskih posljedica proglašenih pandemijom 

I 

U cilju realizacije Programa ublažavanja zdravstvenih, socijalnih i ekonomskih posljedica pandemije, 

te podsticaja zapošljavanja i održavanja više stope zaposlenosti u Općini Novo Sarajevo u 2020. godini 

sa načinom i kriterijima za realizaciju, Općina Novo Sarajevo (u daljem tekstu: Općina), poziva 

nezaposlene osobe koje imaju osnovne pretpostavke da se bave samostalnom djelatnošću na području 

Općine Novo Sarajevo, da se prijave na Javni poziv, kako bi ostvarile pravo za učešće u sufinansiranju 

samozapošljavanja sa ciljem ublažavanja ekonomskih posljedica proglašenih pandemijom. 

 

II 

Planirana sredstva za ovu namjenu za 2020. godinu, iznose 60.000,00 KM, a u Budžetu za 2021. godinu, 

obezbjediće se sredstva za nastavak realizacije podsticajne mjere, shodno preuzetim obavezama iz 

potpisanih ugovora. 

Općina će nezaposlenim osobama, koje budu obuhvaćene ovim programom i registruju samostalnu 

djelatnost, na ime troškova registracije i početnog kapitala doznačiti sredstva u iznosu od 400,00 KM, 

te na ime troškova plaća, naknada i doprinosa mjesečno refundirati sredstva u iznosu od 600,00 KM na 

period od 12 mjeseci. 

 

Programom se neće sufinansirati osnivanje udruženja i fondacija, kao ni aplikacije osoba koje su već 

koristile sredstva za ove namjene od strane JU „Služba za zapošljavanje Kantona Sarajevo“ Sarajevo, 

Općine Novo Sarajevo ili Federalnog zavoda za zapošljavanje.  

 

III 

Pravo učešća u Programu samozapošljavanja imaju nezaposlene osobe, prijavljene na evidenciju 

nezaposlenih biroa Novo Sarajevo, prije objavljivanja javnog poziva, a koje imaju osnovne pretpostavke 

za bavljenje samostalnom djelatnošću na teritoriji Općine Novo Sarajevo i koje do sada nisu koristile 

sredstva za samozapošljavanje od strane Službe za zapošljavanje Kantona Sarajevo, Općine Novo 

Sarajevo i Federalnog zavoda za zapošljavanje.  

 

IV 

Nezaposlene osobe koje žele učestvovati u ovom programu dužne su podnijeti: 

 

(1) aplikaciju na propisanom obrascu sa navedenim osnovnim elementima samozapošljavanja, 

(2) izjave ovjerene kod općinskog organa ili notara, a koje su sastavni dio aplikacije:  

a) da nije koristio/la kredit ili grant iz sredstava za sufinansiranje samozapošljavanja, 

b) da je saglasna da se rezultati javnog poziva objave na oglasnoj ploči i web stranici 

Općine, 

c) uvjerenje sa evidencije nezaposlenih. 

 

Kod istog broja bodova, prednost se daje aplikantu koji je duže vrijeme na evidenciji nezaposlenih Biroa 

Novo Sarajevo. 

V 

Obrasci za podnošenje aplikacija mogu se dobiti u Općini Novo Sarajevo, ulica Zmaja od Bosne br. 55 

(šalter sala) ili preuzeti sa web stranice Općine Novo Sarajevo i JU „Služba za zapošljavanje Kantona 

Sarajevo“ Sarajevo. 

VI 

Javni poziv ostaje otvoren 15 dana od dana posljednjeg objavljivanja u dnevnim novinama. 

Nepotpuni i neblagovremeni zahtjevi neće se uzeti u razmatranje. 

 

VII 

Rezultati ovog javnog poziva biće objavljeni na oglasnoj ploči i web stranici Općine. 

 

VIII 

Općina će sa nezaposlenim osobama koje budu obuhvaćene Programom, zaključiti ugovore kojima će 

biti regulisana sva prava i obaveze ugovornih strana, u skladu sa Programom. 

 

IX 

Aplikacije sa potrebnom dokumenatacijom sa naznakom „Za javni poziv sufinansiranje 

samozapošljavanja sa ciljem ublažavanja ekonomskih posljedica proglašenih pandemijom “  podnose 

se direktno na protokol Općine Novo Sarajevo ili poštom na sljedeću adresu: 

 

Općina Novo Sarajevo 

Služba za upravljanje lokalnim razvojem 

Zmaja od Bosne broj 55 

71000 Sarajevo 

Bosna i Hercegovina 

 

Prispjela dokumentacija se ne vraća podnosiocu aplikacije. 

Sve dodatne informacije vezane za Javni poziv mogu se dobiti svakim radnim danom putem telefona: 

033/492-157 ili 033/492-392. 

 

 

Broj:06- 11-3903/20                              

Sarajevo, 10.06.2020. godine                            
 
   OPĆINSKI NAČELNIK

        

         Nedžad Koldžo        

 

 

 

 

 


